
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ

«Коми Республикаса канму эмбур асэмбуралӧм йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2003 во моз тӧлысь 14 лунся 178  №-а шуӧмӧ вежсьӧмъяс пыртӧм йылысь 
Коми Республикаса Веськӧдлан котыр шуис:
1. Пыртны «Коми Республикаса канму эмбур асэмбуралӧм йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2003 во моз тӧлысь 14 лунся 178 №-а шуӧмӧ татшӧм вежсьӧмъяс:

1) содтыны татшӧм сюрӧса 71 пункт:

«71. Вынсьӧдны электросетевӧй овмӧсса асэмбуралӧм объектъяс, шоныд энергия источникъяс, шоныд везъяс, пӧсь ваӧн ӧтув могмӧдан  тэчасъяс да (либӧ) татшӧм тэчасса торъя объектъяс серти вӧдитчан кӧсйысьӧмъяслысь условиеяс олӧмӧ пӧртӧм бӧрся видзӧдан пӧрадоксӧ 8  №-а содтӧдын индӧм серти.»;

2) содтыны татшӧм сюрӧса 9 пункт: 
«9. Индыны Коми Республикаса архитектура, стрӧитчӧм да коммунальнӧй овмӧс министерство электросетевӧй овмӧсса асэмбуралӧм объектъяс, шоныд энергия источникъяс, шоныд везъяс, пӧсь ваӧн ӧтув могмӧдан тэчасъяс да (либӧ) татшӧм тэчасса торъя объектъяс серти вӧдитчан кӧсйысьӧмъяслысь условиеяс олӧмӧ пӧртӧм бӧрся видзӧдӧм вылӧ Коми Республикаса олӧмӧ пӧртысь власьт уполномочитӧм органӧн.»;

2) содтыны шуӧмӧ 8 №-а содтӧд, кыдзи гижӧма тайӧ шуӧм дорӧ содтӧдын.

2. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм бӧрын.
Коми Республикаса Юралысьлысь 

могъяс недыр олӧмӧ пӧртысь                                                                 В. Гайзер

Сыктывкар

2014 вося моз тӧлысь 20 лун

351 №

Коми Республикаса Веськӧдлан котырлӧн 

2014 во моз тӧлысь 20 лунся 351 №-а шуӧм дорӧ 

СОДТӦД 

«ВЫНСЬӦДӦМА

Коми Республикаса Веськӧдлан котырлӧн 

2003 во моз тӧлысь 14 лунся 178 №-а шуӧмӧн 

(8 №-а содтӧд)

Электросетевӧй овмӧсса асэмбуралӧм объектъяс, шоныд энергия источникъяс, шоныд везъяс, пӧсь ваӧн  ӧтув могмӧдан тэчасъяс да (либӧ) татшӧм тэчасса торъя объектъяс серти вӧдитчан кӧсйысьӧмъяслысь условиеяс олӧмӧ пӧртӧм бӧрся видзӧдан
ПӦРАДОК
1. Тайӧ Пӧрадокыс ладмӧдӧ электросетевӧй овмӧсса асэмбуралӧм объектъяс, шоныд энергия источникъяс, шоныд везъяс, пӧсь ваӧн ӧтув могмӧдан тэчасъяс да (либӧ) татшӧм тэчасса торъя объектъяс серти вӧдитчан кӧсйысьӧмъяслысь условиеяс олӧмӧ пӧртӧм бӧрся видзӧдӧмкӧд йитчӧм йитӧдъяссӧ (водзӧ лӧсялӧмӧн – объектъяс, вӧдитчан кӧсйысьӧмъяс).

2. Вӧдитчан кӧсйысьӧмъяслысь условиеяс олӧмӧ пӧртӧм бӧрся видзӧдӧ Коми Республикаса архитектура, стрӧитчӧм да коммунальнӧй овмӧс министерство (водзӧ — уполномочитӧм орган), объектъяс ньӧбан-вузалан кырымалӧм сёрнитчӧм серти, объектъяссӧ кӧ асэмбуралӧны найӧс вузалӧмӧн, да акцияяс ньӧбан-вузалан сёрнитчӧм серти, объектъяссӧ кӧ асэмбуралӧны  восьса акционер котырлӧн уставнӧй капиталӧ найӧс пайӧн пыртӧмӧн (водзӧ — ньӧбан-вузалан сёрнитчӧмъяс), Коми Республикаса эмбур агентстволӧн (водзӧ - Агентство) тайӧ сёрнитчӧм кырымалӧм йылысь уведомление подув вылын.

3. Агентство кырымалӧм ньӧбан-вузалан сёрнитчӧм серти мынтысьӧмсӧ эскӧдысь документъяс Агентствоӧ воӧмсянь 10 уджалан лун чӧжӧн ыстӧ уполномочитӧм органӧ тайӧ сёрнитчӧм кырымалӧм йылысь уведомление, кутшӧм дорӧ содтӧма ньӧбан-вузалан сёрнитчӧмлысь копиясӧ.

4. Видзӧдігӧн уполномочитӧм органлы быть колӧ: 

1) нуӧдны ньӧбан-вузалан сёрнитчӧмлысь учёт; 

2) примитны объектъяс киын кутыссянь да (либӧ) оланпас серти киын кутыссянь отчётнӧй документъяс, кутшӧмъяс эскӧдӧны вӧдитчан кӧсйысьӧмъяслысь условиеяс олӧмӧ пӧртӧмсӧ, форма серти да кадколастӧ, мый индӧма ньӧбан-вузалан сёрнитчӧмъясын оланпастэчас серти; 

3) вынсьӧдны видлалан акт, мый лӧсьӧдӧма тайӧ Пӧрадоклӧн 7 пункт серти;

4) юӧртны Агентствоӧ объектъяс мырддьӧм серти мераяс примитны коланлун йылысь сэк, кор объектъяс киын кутысь да (либӧ) оланпас серти киын кутысь тӧдчымӧн торкӧны вӧдитчан кӧсйысьӧмъяссӧ, Россия Федерацияса оланпастэчас серти. 

5. Вӧдитчан кӧсйысьӧмъяслысь условиеяс збыль олӧмӧ пӧртӧмсӧ видлалӧм могысь (водзӧ — видлалӧм) уполномочитӧм орган артмӧдӧ вӧдитчан кӧсйысьӧмъяслысь условиеяс збыль олӧмӧ пӧртӧмсӧ видлалан комиссия (водзӧ — комиссия), кытчӧ пырысьясыс да уджалан пӧрадокыс вынсьӧдсьӧ уполномочитӧм органлӧн меставывса актӧн, мый йӧзӧдӧны «Ӧтуввез» юӧртан да телекоммуникация везйын уполномочитӧм органлӧн официальнӧй сайт вылын сійӧс вынсьӧдан лунсянь 5 уджалан лунысь оз сёрджык.

Комиссияӧ пырысьяс лыдӧ пырӧны уполномочитӧм органӧс петкӧдлысьяс, а сідзжӧ сёрнитчӧмӧн Агентствоӧс, Коми Республикаса тариф службаӧс да Коми Республикаын муниципальнӧй юкӧнса администрацияӧс, кутшӧм мутасын меститчӧма объект, петкӧдлысьяс.

6. Комиссия отчётнӧй документъяс подув вылын нуӧдӧ видлалӧм, кутшӧмъяс эскӧдӧны вӧдитчан кӧсйысьӧмъяслысь условиеяс олӧмӧ пӧртӧмсӧ, кутшӧмъясӧс сетӧма объектъяс киын кутысь да (либӧ) оланпас серти киын кутысь, уполномочитӧм органӧн найӧс босьтан лунсянь тӧлысь чӧжӧн.

Вылынджык индӧм отчётнӧй документъясыс сетсьӧны уполномочитӧм органӧн татшӧм документъяс босьтан лунсянь медматысса комиссиялӧн чукӧртчылӧм вылӧ.  

7. Комиссия видлалӧм помалан лунсянь 10 уджалан лун чӧжӧн лӧсьӧдӧ объектъяс киын кутысьӧн да (либӧ) оланпас серти киын кутысьӧн вӧдитчан кӧсйысьӧмъяслысь условиеяссӧ олӧмӧ пӧртӧм йылысь видлалан актсӧ куим экземплярын сійӧс лӧсьӧдан кад да ин, комиссияӧ пырысьяс йылысь мыччӧдъяс, вӧдитчан кӧсйысьӧмъяс да документъяс лыддьӧг, кутшӧмъяс эскӧдӧны найӧс олӧмӧ пӧртӧмсӧ, а сідзжӧ киын кутысьӧн да (либӧ) оланпас серти киын кутысьӧн вӧдитчан кӧсйысьӧмъяслысь условиеяссӧ олӧмӧ пӧртӧмӧн (олӧмӧ пӧрттӧмӧн) лыддян юалӧм серти комиссиялысь помшуӧм индӧмӧн (водзӧ — акт). 

 8. Актсӧ кырымалӧны комиссияӧ став пырысьяс да вынсьӧдӧ уполномочитӧм орган сійӧс лӧсьӧдан лунсянь 3 уджалан лун чӧжӧн. 

 9. Актсӧ ӧти экземплярӧн сійӧс вынсьӧдан лунсянь 3 уджалан лун чӧжӧн уполномочитӧм орган ыстӧ объектъяс киын кутысьлы да (либӧ) оланпас серти киын кутысьлы, Агентстволы, актлысь коймӧд экземплярсӧ видзӧ уполномочитӧм орган. 

 10. Видлалан бӧртасъяс серти акт вынсьӧдан лунсянь 3 уджалан лун чӧжӧн уполномочитӧм орган ыстӧ Агентствоӧ объектъяс мырддьӧм серти мераяс примитны коланлун йылысь уведомление сэк, кор киын кутысь да (либӧ) оланпас серти киын кутысь тӧдчымӧн торкӧны вӧдитчан кӧсйысьӧмъяссӧ, Россия Федерация оланпастэчас серти. 

 Тӧдчанаӧн лыддьӧны торкӧмъяс, мый индӧма «Канму да муниципальнӧй эмбур асэмбуралӧм йылысь» Федеральнӧй оланпаслӧн 301 статьяса 6 пунктын. 

 11. Объектъяс киын кутысь да (либӧ) оланпас серти киын кутысь вермӧ обжалуйтыны актсӧ Россия Федерацияса оланпастэчас серти.».

Христофорова — 6037 пас.

